
1. Segunda Lingua Estranxeira

1.1 Introducion

Instrumento de cofiecemento, comunicacion e creatividade, as linguas vehiculan, ademais, cul-
turas e modos de ser e de facer. Asi, o cofiecemento de varias linguas pon a persoa usuaria en
contacto cunha diversidade rica e complexa de experiencias e de construcions culturais, tanto

individuais como colectivas.

O cofiecemento de linguas €, pola stia vez, un instrumento esencial para a existencia curiosa e
participativa nun mundo global, no cal se desenvolve un sentido de comunidade que esta a dar
lugar a comunidades dixitais, estilos de vida, habitos de consumo e sensibilidades comuns res-
pecto do que consumimos ou das condiciéns ambientais. Transitar adecuadamente, con instru-
mentos linglisticos e culturais suficientes, por estes &mbitos da globalizacién, converteuse nu-
nha necesidade para que poidan fluir o didlogo intercultural, a solidariedade internacional e os

dereitos humanos universais.

Ao acceder a educacién secundaria obrigatoria, o alumnado desenvolveu xa suficientemente a
stla competencia comunicativa e pode recofiecer sen dificultade as exixencias de adecuacion de-
mandadas polos compofientes das distintas situaciéns de comunicacion; ao longo da educacién
primaria desenvolveu unha metalinguaxe suficiente para identificar diferenzas e similitudes en-
tre as linguas; e o contacto con polo menos unha lingua estranxeira puxoo en relacion, ainda que
sexa elemental ou pouco profunda, con culturas e interaccions diferentes ao seu contexto habi-
tual. Isto permitiu o desenvolvemento de actitudes de curiosidade, empatia, reflexiéon e toleran-
cia, ao que contribuiria, igualmente, a sia escolarizacion no noso sistema educativo, respectuoso
e comprometido coa diversidade. E, pois, nesta nova etapa educativa cando o alumnado poste a
madurez linglistica e social suficiente para ampliar as marxes da sia competencia plurilingie e

pluricultural.

Mediante a competencia plurilingle e pluricultural, o alumnado podera mobilizar o repertorio
plural dos recursos linguisticos e culturais das linguas que conformen o seu repertorio linguistico
(linguas cooficiais da nosa comunidade, linguas estranxeiras —vivas ou cléasicas— e linguas de
migracion, se € o caso) e asi enfrontarse & necesidade de comunicar noutra lingua estranxeira
apoiado polos cofiecementos e experiencias linguisticas e culturais adquiridos en todas as linguas
cofiecidas ou aprendidas. Pois ben, a final das contas, todas as linguas seguen un desenvolve-

mento similar, servindo ao entendemento e & comunicaciéon humana.

Pola stia banda, a segunda lingua estranxeira contribuird a que o alumnado desenvolva a sta
competencia intercultural, abrindolle o0 ambito da alteridade e axudandoo a comprender mellor
os demais, asi como ampliando as stas competencias de mediacién entre diferentes grupos so-
ciais e a sUa capacidade de cuestionar aqueles aspectos da sUa propia cultura que puidesen pa-
recer incuestionables. Asi, mediante a aprendizaxe dunha segunda lingua estranxeira desenvol-
veranse actitudes abertas para aprender tanto a xestionar con intelixencia emocional outras for-
mas de contacto coa alteridade, como a afrontar con curiosidade, empatia e seguridade o encon-

tro co descoriecido.

En consecuencia con todo o anterior, os obxectivos da materia de Segunda Lingua Estranxeira
na educacion secundaria obrigatoria toman en consideracion as competencias adquiridas durante
a educacion primaria. Isto implica ter en conta como cofiecementos previos as suas estratexias
comunicativas, xa adquiridas, de comprension, producion, interaccion e mediacién, ainda que se
entende esta Ultima, neste contexto de adquisicion dunha segunda lingua estranxeira, como a
actividade orientada a transmitir mensaxes basicas co fin de facilitar a comprensiéon mutua e de

transferir informacién igualmente basica.

En canto aos criterios de avaliacion da materia, aseguran a consecucion dos obxectivos, polo
gue se presentan directamente vinculados a eles. Na sta formulacion competencial, exponse
enunciando o proceso ou capacidade que o alumnado debe mostrar, xunto co contexto ou modo
de aplicacion e uso do devandito proceso ou capacidade. A nivelacion dos criterios de avaliacion
estd adecuada a madurez, experiencias de aprendizaxe linglisticas previas e desenvolvemento

psicoevolutivo do alumnado da etapa de educacién secundaria.

Pola sGia banda, os contidos son os cofiecementos (saber), as destrezas (saber facer) e as acti-
tudes (saber ser) necesarios para a realizacion das aprendizaxes e a avaliacién das capacidades
ou procesos enunciados nos criterios de avaliacion. Estrutdranse en tres bloques. O bloque «Co-
municacién» abarca os cofiecementos, destrezas e actitudes que é necesario mobilizar para o
desenvolvemento das actividades linguisticas de comprensién, producion, interaccion e media-
cion, incluidos os relacionados coa procura de fontes de informacion e a xestion das fontes con-
sultadas. O bloque «Plurilingtiismo» engloba as estratexias e 0s procesos, de maneira que aque-
les traballados nunha lingua sexan igualmente utilizados nas actividades linglisticas das demais.
O dominio das aprendizaxes establecidas neste bloque vai permitir que o alumnado poida focali-
zar, no proceso de ensino e aprendizaxe, nos elementos propios da lingua estranxeira e en todos
agueles aspectos que tefien incidencia directa na capacidade de comunicarse adecuadamente.
Por altimo, no bloque «Interculturalidade», agrapanse os cofiecementos, destrezas e actitudes

sobre as culturas vehiculadas a través da lingua estranxeira, e a oportunidade de enriquecemento

e de relacion cos demais que estas posibilitan. Resultan esenciais neste bloque as actitudes de
interese, aprecio e respecto por outras linguas, variedades linguisticas e culturas. Neste sentido,
o curriculo de Segunda Lingua Estranxeira estruturase ao redor da variedade estandar da lingua
coa Unica finalidade de que a persoa usuaria poida comunicarse cun maior nimero de persoas

interlocutoras.

1.2 Obxectivos

Obxectivos da materia

OBX1. Comprender o sentido xeral e a informacion relevante e predicible en textos sinxelos e ben estrutura-
dos, en lingua estandar, relativos a experiencias e a cofiecementos propios da sla idade e do nivel escolar, e
facendo uso de estratexias como a inferencia de significados, para responder a necesidades comunicativas

concretas.

Comprender textos orais, escritos ou multimodais € un proceso non s0 lingiistico, senén tamén perceptivo, cog-
nitivo, de actitude, socioléxico e tecnoléxico, no caso da multimodalidade, que pode levarnos & interpretacion e a
valoracion persoal do texto tanto desde a discriminacién de fonemas, silabas, palabras, sons etc., como desde a
atribucion dun significado global, que interpretamos en funcion da situacion de comunicacién, a posta en paxina
do texto, as imaxes, voces ou xestualidade que o acompafian. Pois os textos orais, escritos ou multimodais estan

inseridos en contextos linguisticos e extralingiisticos, e en figuras visuais que crean o seu sentido.

Neste percorrido de comprension debemos acompafiar e guiar o alumnado, axudandoo a incorporar ao proceso 0s
seus cofiecementos previos, lingtiisticos e pragmaticos, e o seu cofiecemento do mundo, recorrendo &s estratexias
de comprensién adquiridas na aprendizaxe doutras linguas, ao seu cofiecemento da metalinguaxe, & stia informa-
cion extratextual, e ao seu cofiecemento e manexo de diversos tipos de recursos visuais e vocais, en definitiva, &
sUa experiencia como aprendiz de linguas e dos multiples recursos para construir e consumir textos multimodais

que nos ofrece a tecnoloxia.

Asi, desde o primeiro curso, débese axudar o alumnado a aplicar, inicialmente de forma moi guiada, as estratexias
e cofiecementos que xa posue para comprender o sentido xeral, a informacion esencial e, paulatinamente, os de-
talles mais relevantes dos textos orais, escritos e multimodais, facéndolle ver que o oral é un produto en cons-
trucion que lle permite acceder ao sentido preguntandolles as persoas interlocutoras, solicitando repeticions,
parafrases ou substitucions, mentres que o texto escrito é o resultado dun pensamento acabado e o multimodal
esta creado a partir de sistemas semidticos ou de linguaxes diversas que contriblen ao seu significado.

Igualmente, a actitude ante a propia capacidade de comprensién e a empatia cara a cultura que transmite a lingua
estranxeira son esenciais no desenvolvemento da capacidade de comprender, de chegar ao significado. A isto con-
trible, en moi alto grao, a actividade docente mediante a seleccion dos recursos didacticos, os medios, os métodos
e as actividades que propofiera para desenvolver esta actividade linglistica da comprensién en lingua estranxeira,

adecuados igualmente & sla idade, intereses e nivel escolar.

OBX2. Producir textos de extensién media, sinxelos e cunha organizacion clara, usando estratexias tales
como a planificacidn, a compensacion ou a autorreparacién, para expresar de forma adecuada e coherente

mensaxes que respondan a propdsitos comunicativos cotians.

= Producir textos orais, escritos ou multimodais é un proceso non sé lingtistico, sendn tamén perceptivo, cognitivo,
de actitude, sociol6xico e, no caso da multimodalidade, tecnoldxico, que a persoa leva a cabo recorrendo a unha
serie de estratexias comunicativas propias da expresion, como son planificar de anteméan o discurso, controlar
sobre a marcha a sua intelixibilidade, comprensién ou aceptacion por parte das persoas destinatarias ou, cando
compre, compensar unha carencia tecnoléxica, renunciando, por exemplo, a un sistema semiético, ou a insuficien-
cia na lingua estranxeira, parafraseando, explicando ou mesmo evitando expresar o que se desexa: tales estrate-

xias son idénticas &s que empregan as persoas na producién da sua propia lingua.

= As estratexias de producion consideran unha fase inicial de planificacion consciente ou intuitiva da actividade, para
0 que se seleccionan os sistemas semidticos (linglistico, visual, de audio, xestual ou espacial), o rexistro, o ton, a
estrutura discursiva, o léxico etc., considerando, principalmente, a persoa destinataria, o contexto comunicativo e
a finalidade da producion. No caso da escrita, esta fase abrangue o recurso a dicionarios, tradutores etc. E, en todo
tipo de producién textual, un posible reaxuste, tanto se o0 que se pretende dicir excede 0s recursos linguisticos ou
tecnoloxicos, no caso dos textos multimodais, como se a persoa emisora se ve con recursos suficientes para enri-
quecer o seu texto. Por ultimo, para asegurarse do éxito da comunicacidn recorrese as estratexias de autorrepa-
racion, como son a revision formal e do sentido do texto escrito, a verificacion da comprensién ou a observacion
da actitude da persoa destinataria. Isto pode dar lugar a reconducir a producion oral para facerse comprender ou
a reelaboracion do texto escrito ou multimodal.

= Asi, ao finalizar a etapa, o alumnado tera adquirida en segunda lingua estranxeira a competencia linguistica sufi-
ciente para producir textos escritos, orais ou multimodais en situacidons de comunicacion sinxelas, relativas a areas
de necesidade inmediata ou a temas moi comuns e cotians relacionados con areas de experiencia que lle sexan
especialmente relevantes no &mbito privado (informacién béasica sobre si mesmo e a sta familia e persoas proxi-
mas), publico (compras, lecer, lugares de interese etc.) e educativo (informacién sobre os seus estudos, eleccion

de itinerarios educativos etc.).

OBX3. Interactuar con outras persoas usando expresions sinxelas, recorrendo a estratexias de cooperacion e
empregando recursos analoxicos e dixitais, para responder a necesidades inmediatas do seu interese en in-

tercambios comunicativos respectuosos coas normas de cortesia.

= Ainteraccion é unha actividade linguistica na cal polo menos dous individuos participan nun intercambio oral ou
escrito e que para realizarse necesita tanto a comprension como a expresion. Asi, tal como sinala o Marco comun
europeo de referencia (MCER), na interaccion, expresion e comprension altérnanse (e poden, no caso da comuni-
cacion oral, solaparse), polo que interactuar abrangue as estratexias propias das outras actividades linguisticas

sinaladas e, na oralidade espontanea, incorpora estratexias de quenda de palabra propias do texto conversacional.

= Compre, pois, diferenciar entre a interaccion escrita e a interaccion oral. Aquela refirese especialmente a textos
como cartas, notas, mensaxes ou formularios. As condicions en que esta actividade se produce difire substancial-
mente da interaccion oral espontanea/conversacional, que implica presenza das persoas interlocutoras, inmedia-
tez na comprensién e na producién, e memoria a curto prazo. En consecuencia, a sda producién é completamente
diferente da escrita, pois utiliza estruturas simples, prevalece a parataxe ou inexistencia de subordinacion e a
supresion de elementos sintacticos ou elipse; Usanse frases feitas, e o Iéxico € mais xenérico que especifico; os
elementos prosadicos substitien os marcadores discursivos para indicarlle & persoa destinataria-ointe as partes
do discurso que deben ser cointerpretadas; e as frases non se rematan, quedan incompletas. Ademais, desde o

punto de vista da cohesion, repitense palabras propias ou ditas pola persoa interlocutora e utilizanse pouco as

anaforas; e desde o punto de vista do contido da interaccion, hai escasa densidade tematica Estas caracteristicas
da interaccion oral deberian facer moi doada a sGa ensinanza e aprendizaxe. Porén, a dificultade da interaccion
reside nas claves culturais que a rexen, tales como os criterios que serven de referente para identificar as relacions
sociais que se establecen entre as persoas interlocutoras; os temas que se poden abordar en cada situacion de
comunicacion; a persoa que debe iniciar a conversa; a maneira de iniciar a conversa, o xeito en que se establecen
as quendas de palabra e a secuencia de actos de fala que asegura a coherencia dunha conversa.

= As dificultades sinaladas e aspectos organizativos e de xestion de aula son elementos que o profesorado debe
resolver para asegurar a adquisicion desta actividade linglistica no marco das relaciéns interculturais, propias do
ensino-aprendizaxe dunha lingua estranxeira, que implican tanto a comunicacion verbal como non verbal, e as

normas de cortesia tanto na interaccién cara a cara e escrita como dixital.

OBX4. Mediar entre distintas linguas, usando estratexias e coiecementos sinxelos orientados a explicar con-
ceptos simples, resumir ou simplificar mensaxes, para transmitir informacion de maneira eficaz, clara e res-

ponsable.

= A mediacion é un dos catro modos de comunicacion considerados no MCER: recepcion, interaccion, producion e
mediacion. Esta é unha combinacion da recepcidn, producién e interaccion. Na mediacion a linguaxe non se utiliza
sO para comunicar unha mensaxe, sendn tamén para facilitar as interaccions cotias sociais e profesionais, co fin

de tender pontes de entendemento entre persoas interlocutoras de linguas e culturas diferentes.

= A mediacion considera diversos tipos. Por unha banda, a mediacién de textos, de conceptos e da comunicacion e,
pola outra, a comunicacion interlinguas. Algunhas escalas de mediacién textual, como procesar textos, ou estra-
texias de mediacion, como simplificar ou aclarar un texto, implican actividades que requiren un grao de compe-
tencia linglistica e de complexidade cognitiva que o alumnado de Segunda Lingua Estranxeira na educacion se-
cundaria ainda non posue. Por outra banda, as escalas de mediacion da comunicacion requiren habilidades inter-
persoais que tampouco son evidentes en alumnado destas idades. En consecuencia, nesta etapa, este modo de
comunicacion limitase a mediacion entre linguas. En primeiro e segundo curso, transmitindo pequenas notas acla-
ratorias ou informativas de temas moi sinxelos como listas de items referidos a compras, menus, prezos etc.; e
unha sinxela mediacion intercultural sobre habitos ligados a convencidns sociais bésicas, por exemplo, horarios,
saudos, tratamento etc. En terceiro e cuarto curso, o alumnado xa pode transmitir informacion sinxela e predicible
de relevancia inmediata en textos curtos e sinxelos como carteis, anuncios, posteres, programas, folletos etc. E
igualmente estara capacitado para facer mediacion de textos, como a toma de notas ou a transmision de infor-
macién moi sinxela do escrito ao oral. E mesmo podera realizar certa mediacién da comunicacion, actuando de

intermediario en situaciéns de comunicacion predicibles, informais e sinxelas.

OBX5. Recofiecer, ampliar e usar os repertorios lingiisticos persoais entre distintas linguas, reflexionando
sobre o seu funcionamento e identificando as estratexias e cofiecementos propios, para mellorar a resposta

a necesidades comunicativas concretas en situacions cofecidas.

= No contexto escolar, a aprendizaxe das linguas estd dirixida ao logro de obxectivos similares, ainda que con dife-
rentes niveis de dominio. Por iso, a educacion plurilinglie e intercultural ten a finalidade de retirar barreiras arti-
ficiais entre as linguas, encerradas tradicionalmente nos sistemas escolares en compartimentos estancos, e pro-
mover o uso integral do repertorio lingiistico, discursivo, estratéxico e intercultural que poste o alumnado, e que

vai adquirindo ao longo das suUas diversas experiencias linguisticas dentro e féra do ambito educativo. Asi, a

aprendiza ou aprendiz plurilingiie realizara transferencias dos cofiecementos e experiencias linguisticas adquiridos
nunha lingua para abordar tarefas de comunicacion, creacién e aprendizaxe noutra lingua diferente. O cofiece-
mento morfoldxico ou léxico dunha lingua pode axudar & comprension noutra lingua; as estratexias de compren-
sion de lectura desenvolvidas nunha lingua poden ser transferidas para a lectura noutros idiomas; o cofiecemento
da estrutura dos textos descritivos permitird producilos en calquera lingua; e o cofiecemento das normas que
ordenan as relacions entre xeraciéns, sexos, clases e grupos sociais nunha lingua informa e sensibiliza sobre a
necesidade de cofiecer e respectar as normas que rexen a dimensién social do uso da lingua noutra comunidade
linglistica.

= A capacidade de transferencia lingliistica non s6 permite, en consecuencia, descubrir as regularidades dunha lingua
total ou parcialmente descofiecida e relacionalas, desde o punto de vista tedrico, coas regularidades observadas
noutras linguas que cofiece, ou identificar termos emparentados en todas as linguas, sendn que, ademais, promove
a tolerancia ante palabras descofiecidas, especialmente importante nos contextos de comprension que necesitan
a fluidez, como son a lectura extensiva e a comprension de textos orais sen posibilidade de verificacion do enten-
dido. A competencia plurilingtie facilitard, pois, a inferencia de significados e o desenvolvemento de competencias

heuristicas eficaces para identificar os elementos esenciais e secundarios nun texto oral, escrito ou multimodal.

OBX6. Valorar criticamente e adecuarse a diversidade linguistica, cultural e artistica a partir da lingua es-
tranxeira, identificando e compartindo as semellanzas e as diferenzas entre linguas e culturas, para actuar

de forma empéatica e respectuosa en situacions interculturais.

= A educacion en cidadania democratica é unha prioridade do Consello de Europa, que considera a competencia
plurilinglie como elemento esencial para tomar parte na vida publica e politica de Europa e no mundo globalizado,
non s6 no propio pais. Isto implica a aceptacion positiva das linguas dos demais e a curiosidade por elas. Estas
actitudes de acollida e interese polas linguas son esenciais para a apertura a outras comunidades culturais e a
perduracién das linguas minoritarias.

= Asi, para aprender outras linguas, unha maior consciencia metalinguistica permitiralle ao aprendiz ou & aprendiza
apoiarse nas competencias sociolinglisticas e pragmaticas que xa posue, & vez que as amplia, transcendendo o
ambito persoal e preservando, con iso, a diversidade linguistica nos &mbitos publico e educativo.

= O alumnado pode, igualmente, contribuir aos intercambios interculturais eficaces desde a sUias primeiras expe-
riencias coa segunda lingua estranxeira, explotando o seu limitado repertorio para darlles a benvida as persoas e
mostrando interese con palabras simples e expresions non verbais, invitando a outros a falar e indicando se el/ela
entende cando lle falan directamente.

= O didlogo intercultural constitie un ambito de convivencia fundamental nesta sociedade cada vez mais interco-
nectada, pois pofense en xogo dispositivos de relacion social esenciais, especialmente o recofiecemento do outro
como lexitimo, o reforzamento da identidade propia no recofiecemento positivo da identidade das demais persoas,

a aceptacion da diversidade persoal, social, lingliistica e cultural, e o respecto polos dereitos fundamentais.

1.3 Criterios de avaliacion e contidos

Segundo curso

Materia de Segunda Lingua Estranxeira

2° curso
Bloque 1. Comunicacion
Criterios de avaliacion Obxectivos
= CALL Identificar o sentido global moi evidente e as informacions especificas basicas mais relevantes OBX1

de textos orais, escritos e multimodais breves e moi sinxelos sobre temas frecuentes e cotians de
relevancia persoal e moi préximos & sta experiencia, expresados de forma moi comprensible, moi

clara, sinxela e directa, e en lingua estandar, con apoio visual.

= CAl2. Usar de forma guiada estratexias basicas de comprension do sentido xeral, a informacion OBX1
esencial, os puntos e as ideas principais, ou os detalles relevantes de textos moi elementais: antici-
pacion do contido xeral do que se escoita con axuda de elementos verbais e non verbais, recursos as
imaxes, titulos e outras informaciéns visuais moi evidentes, e uso dos cofiecementos previos sobre
a situacion, que dan lugar a inferencias do significado baseadas no contexto, e utilizando as expe-

riencias e os cofiecementos transferidos desde as linguas do seu repertorio lingtistico.

= CAL.3. Comprender descricidns, narracions e instrucions elementais formuladas a través de diversos 0OBX1
soportes de xeito moi simple, sobre asuntos practicos da vida diaria e sobre temas previamente
traballados, e, no caso da posibilidade de interaccién oral, se a persoa interlocutora esta disposta a

repetir ou reformular o dito cun ritmo moi pausado e articulando claramente.

= CALl4. Producir oralmente textos curtos e elementais a partir de modelos sinxelos e moi bésicos, 0OBX2
sobre temas cotins e frecuentes, pronunciando de maneira intelixible, prestando atencion ao ritmo,

a acentuacion e a entoacion, ainda que se cometan erros de pronuncia.

= CALDL. Redactar textos curtos e elementais a partir de modelos, e mensaxes moi sinxelas e breves 0OBX2
con informacion, instruciéns e indicaciéns simples relacionadas con actividades cotids e de necesi-

dade inmediata, amosando interese pola presentacion limpa e ordenada do texto.

= CAL6. Completar formularios e documentos moi basicos en que se solicite de maneira evidente in- OBX2

formacion persoal, en soporte tanto impreso como dixital.

= CAL7. Aplicar de forma guiada cofiecementos e estratexias basicas para producir textos (eleccion da OBX2
persoa destinataria, finalidade do escrito, planificacion, redaccion do borrador, revision do texto e

version final) a partir de modelos moi estruturados e con axuda previa.

= CAL8. Participar en situacidns interactivas moi bésicas, pronunciando de xeito intelixible, pregun- OBX3
tando cando non comprende e repetindo, con especial atencién & articulacién, & acentuacion e a

entoacion, cando as persoas interlocutoras tefian que solicitar repeticidons para entender a mensaxe.

= CALO9. Interactuar de xeito simple pero suficiente, pedindo que se lle repitan os puntos clave, se o OBX3
necesita, e sen que as suas posibles vacilacions e reformulacion de expresions ou estruturas impidan

a comunicacion.

= CALI10. Comprender preguntas basicas e dar e comprender informacion moi sinxela, relativas a in- OBX3
formacién persoal moi basica (home, idade, gustos etc.), asi como instrucions e peticiéns concernen-

tes ao ambito escolar.

= CALIlL Utilizar estratexias de activacion dos cofiecementos previos sobre modelos e secuencias de OBX3
interaccioén simples, e elementos linguisticos previamente asimilados e memorizados, compensando

as carencias linglisticas mediante procedementos linglisticos e paralinglisticos.

= CALI12. Amosar unha actitude de respecto cara a si mesmo/a e cara 4s demais persoas para com- OBX3

prender e facerse comprender, considerando o erro como fonte de aprendizaxe.

Contidos

= Curiosidade e interese por cofiecer outras linguas e culturas. Actitude reflexiva ante o erro como parte integrante

do proceso de aprendizaxe.

= Uso de estratexias de uso comudn para a comprensién e a producién de textos orais, escritos e multimodais breves,

elementais e contextualizados.

= Utilizacion dos cofiecementos, destrezas e actitudes que permiten levar a cabo actividades de mediacion en situa-

ciéns cotids moi basicas (identificar unha persoa, transmitir horarios, unha listaxe de items do léxico aprendido...).

= Funciéns comunicativas basicas de uso comun adecuadas ao ambito e ao contexto comunicativo: saudar, despe-
dirse e presentar e presentarse; describir as caracteristicas mais basicas de persoas, obxectos e lugares; pedir e
intercambiar informacion basica sobre cuestions cotias; narrar rutinas; dar e pedir indicaciéns e instruciébns moi

bésicas; expresar o tempo (pola mafia, a mediodia...), a cantidade e o espazo.

= Uso de modelos contextuais basicos na comprensién e producion de textos orais, escritos e multimodais, breves

e moi sinxelos (notas ou recados, carteleiras ou fichas).

= Utilizacion de unidades linguisticas moi basicas de uso mais comun e significados asociados &s devanditas unida-
des, tales como expresion da entidade (obxectos, persoas, accidns etc.) e as sUas propiedades (existencia, inexis-
tencia, dimensions...), cantidade e calidade (forma, tamafio, cor, idade...), 0 espazo e as relaciéns espaciais (direc-
cion, orixe...), 0 tempo e as relaciéns temporais (datacion, secuencia...), formas moi béasicas da afirmacion, a nega-
cion, a interrogacion e exclamacion, e relacions léxicas moi béasicas e simples.

= Utilizacion de Iéxico moi basico e de interese para o alumnado, relativo & identificacion persoal elemental, rela-
cions interpersoais basicas, lugares e contornas mais habituais, lecer e tempo libre, salide e actividade fisica, vida
coti, vivenda e fogar, clima e contorna natural.

= Utilizacion e recofiecemento de patrons sonoros, acentuais, ritmicos e de entoacion basicos: sons e fonemas vo-
calicos, sons e fonemas consondanticos, identificacion e expresion de intencions comunicativas basicas asociadas a
eses patrons.

= Utilizacion e recofiecemento de patréns graficos e convencions ortograficas elementais: uso das normas elemen-
tais de ortografia da palabra, uso adecuado da ortografia da oracidn (coma, punto e coma), identificacion e expre-
sion de intenciéns comunicativas basicas asociadas a eses patrons.

= Utilizacion de convencions e estratexias conversacionais elementais, en formato sincrono ou asincrono, para iniciar

e terminar a comunicacion, tomar a palabra etc.

= Uso de recursos para a aprendizaxe e estratexias de uso comun de procura e seleccién de informacion, como

dicionarios, bibliotecas, recursos dixitais (tradutores, conxugadores...) e informaticos (correctores ortograficos).
= Respecto da propiedade intelectual e dereitos de autor sobre as fontes consultadas e contidos utilizados.

= Utilizacién de ferramentas analoxicas e dixitais basicas de uso comun para a comprension, producion e coprodu-

cion oral, escrita e multimodal; e plataformas virtuais de interaccion e colaboracion educativa.

Bloque 2. Plurilingtiismo e reflexion sobre a aprendizaxe

Criterios de avaliacion Obxectivos

CAZ2.1. Transmitirlles a terceiras persoas informacién moi simple e previsible, de interese inmediato, OBX4
de textos moi curtos e moi simples como sinais, paneis de informacién, palabras de menus, horarios

etc., mostrando respecto e empatia polas persoas interlocutoras e polas linguas empregadas.

= CA2.2. Aplicar de forma guiada estratexias elementais que axuden a crear pontes e faciliten a comu- 0OBX4

nicacion, usando recursos e apoios fisicos ou dixitais en funcion das necesidades de cada momento.

= CA2.3. Comparar e contrastar as similitudes e diferenzas entre distintas linguas do seu repertorio 0OBX5

linglistico.

= CA2.4. Utilizar e diferenciar de forma progresivamente auténoma os cofiecementos e estratexias OBX5
que forman o seu repertorio linglistico, para mellorar a sia capacidade de comunicar e de aprender
a lingua estranxeira, co apoio doutros participantes e de soportes analdxicos e dixitais, valorando as

competencias que posue como persoa plurilingie.

= CA2.5. Identificar os progresos e dificultades da sta aprendizaxe da lingua estranxeira, realizando de OBX5
forma guiada actividades de autoavaliacion e coavaliacion, recofiecendo e valorando estratexias de
logro propias e alleas; reproducindo aqueles aspectos que axudan a mellorar, facéndoos explicitos e

compartindoos con outros participantes.

= CA2.6. Explicar o proceso de producién de textos e de hipdteses de significados, tomando en consi- OBX5

deracion o cofiecemento do mundo, e os cofiecementos e as experiencias noutras linguas.

Contidos

= Uso de elementos cofiecidos obtidos de modelos moi sinxelos de frases feitas e locucions basicas, para elaborar
0s propios textos.

= Comparacién das linguas e variedades que conforman o repertorio linguistico persoal para recofiecer estratexias
elementais (identificar, organizar, reter, recuperar e utilizar unidades linguisticas —léxico, morfosintaxe, patréns
sonoros etc.—).

= Uso de estratexias e ferramentas de uso elemental, analoxicas e dixitais, para a autoavaliacion e a coavaliacion.

= Manexo de expresions e Iéxico especifico de uso comun para referirse aos usos da lingua e comprendelos, e as

ferramentas de comunicacion e aprendizaxe (metalinguaxe).

= Comparacion entre linguas a partir de elementos da lingua estranxeira e outras linguas, para mellorar a stia apren-

dizaxe e lograr unha competencia comunicativa integrada.

Bloque 3. Interculturalidade

Criterios de avaliacion Obxectivos

CA3.1. Recoriecer estereotipos, rexeitando aqueles que supofien discriminacion e prexuizos lingiisti- OBX6
cos e cultuais, e utilizar, de forma guiada, estratexias para explicar e comprender a diversidade lin-

guistica, cultural e artistica.

CA3.2. Aceptar e respectar a diversidade linguistica, cultural e artistica propia de paises onde se fala OBX6
a lingua estranxeira como fonte de enriquecemento persoal, amosando interese por comprender

elementos culturais e lingtiisticos.

CA3.3. Participar en proxectos en que se utilizan varias linguas e relacionados cos elementos trans- OBX6
versais, evitando estereotipos linguisticos ou culturais, e valorando as competencias que poste como

persoa plurilingte.

CA3.4. Utilizar adecuadamente as convenciéns orais e escritas mais basicas propias da lingua estran- OBX6
xeira no desenvolvemento do proceso comunicativo oral e escrito (saudos, despedidas, formulas moi

béasicas de tratamento etc.), e amosar respecto polas diferenzas culturais que poidan existir.

Contidos

Consideracion da lingua estranxeira como medio de comunicacion e relacion con persoas doutros paises, e como
medio para cofiecer culturas e modos de vida diferentes.

Interese na participacion en intercambios comunicativos planificados, a través de diferentes medios, con estudan-
tes da lingua estranxeira.

Interese por cofiecer aspectos socioculturais e sociolingiisticos elementais relativos aos costumes, & vida cotia
(comida, habitos, horarios, actividades ou celebraciéns mais significativas) e &s relacidns interpersoais basicas en
paises onde se fala a lingua estranxeira.

Utilizacion de estratexias de uso comudn para entender e apreciar a diversidade lingiistica, cultural e artistica,
atendendo a valores ecosociais e democraticos.

Identificacion dalgunhas similitudes e diferenzas elementais e mais significativas nos costumes cotians entre os
paises onde se fala a lingua estranxeira e o propio.

Actitude receptiva e respectuosa cara as persoas, 0s paises e as comunidades linglisticas que falan outra lingua
e tefien unha cultura diferente & propia.

Sensibilidade perante usos discriminatorios da linguaxe verbal e non verbal.

1.4 Orientaciéns pedagoxicas

A intervencién educativa na materia de Segunda Lingua Estranxeira desenvolvera o seu curri-

culo e tratara de asentar de xeito gradual e progresivo nos distintos niveis da etapa as

aprendizaxes que lle faciliten ao alumnado o logro dos obxectivos da materia e, en combinacién
co resto de materias, unha adecuada adquisicion das competencias clave e o logro dos obxectivos

da etapa.

Neste sentido, nho desefio das actividades, o profesorado tera que considerar a relacion exis-
tente entre os obxectivos da materia e as competencias clave a través dos descritores operativos
do perfil de saida e as lifias de actuacion no proceso de ensino e aprendizaxe, que se presentan
nos puntos seguintes, e seleccionar aqueles criterios de avaliacion do curriculo que se axusten &
finalidade buscada, asi como empregalos para verificar as aprendizaxes do alumnado e o seu nivel

de desempefio.

Relacion entre os obxectivos da materia de Segunda Lingua Estranxeira e as competencias clave
a través dos descritores operativos do perfil de saida establecidos no anexo |

Obxectivos Competencias clave

da materia CCL CP STEM CD CPSAA ccC CE CCEC
OBX1 2-3 1-2 1 1 5 2
OBX2 1 1-2 1 2 5 1 3
OBX3 5 1-2 1 3 3
OBX4 5 1-2-3 1 1-3 1
OBX5 2 1 2 1-5
OBX6 5 8 1-3 3 1

Liflas de actuacion no proceso de ensino e aprendizaxe

— Unha serie de elementos propios das metodoloxias: as actividades, tarefas ou proxectos que
facilitaran a adquisicion das aprendizaxes e o desenvolvemento das competencias considera-
das nos obxectivos; os agrupamentos necesarios para facilitar a realizacion das actividades en
gue participe todo o alumnado realizando tarefas que consideren a sta diversidade en situa-
cions de interaccion, coavaliacion e autoavaliacién; os materiais e recursos que seran necesa-
rios para pofier o alumnado en contacto coa lingua meta; a avaliacion e, en todo momento, o

seu rol de docente e o rol do alumnado.

— Os roles que o alumnado tera nos agrupamentos, de tal maneira que, por moi menor que sexa
a sUa participacion debido as caracteristicas e posibilidades da sua diversidade funcional, o

grupo non alcance o éxito da tarefa sen a contribucién de cada un dos seus membros.

— O grao en que as actividades ou tarefas que se lle propofieran ao alumnado seran controladas

e de orientacion exclusivamente linglistica ou estaran mais centradas na propia tarefa, con-
siderando esta non s6é como aprendizaxe do uso linglistico e para o desenvolvemento comu-
nicativo, sendn tamén para o desenvolvemento cognitivo. Todo isto considerando que, inicial-
mente, o control que poida ter o profesor sobre a lingua que produce o alumnado e sobre o
grao de comunicacién que permiten as actividades e tarefas ou proxectos que propofia non
debe manterse ao longo de toda a etapa, pois non se lograrian as competencias establecidas

no curriculo desta materia de lingua estranxeira.

— Actividades que aborden o cofiecemento dos patréns culturais que ordenan as relaciéns entre

xeracions, sexos, clases e grupos sociais da propia cultura, para informar e sensibilizar o alum-
nado sobre a necesidade de cofiecer e respectar as normas que rexen a dimension social do

uso da lingua noutra comunidade linguistica.

Propostas que tomen en consideracién a motivaciéon do alumnado, asi como 0s seus intereses

e preferencias.

En consecuencia, débese lograr a convivencia entre actividades controladas de memorizacién,
exercicios gramaticais etc. e actividades comunicativas como xogos de rol, realizacion de pro-
xectos, xogos, debates etc. Ao cabo, a finalidade das actividades de aprendizaxe non é outra
gue contribuir ao logro das competencias establecidas no curriculo da Segunda Lingua Estran-
xeira, facilitando o desenvolvemento da competencia comunicativa, a toma de conciencia das
estratexias e cofiecementos propios para mellorar a aprendizaxe, e o interese e respecto pola

diversidade linguistica e cultural.

